
















sanngortitsisarneq ullumikkut initoorujussuanngorsimasoq
annikillisarneqarsinnaammat.

Taamatuttaaq isumaqarpunga innuttaasut pinngitsaalillugit
ineqarnermut akiitsuninnaveersaartinneqarnissaannik siu-
nertaqarluni allaffissornikkut avataaniit aqunneqarnissaan-
nik kaammattuuteqarneq uungaaraannaq isiginnilluni aaqqi-
issutissatut tikkuarniarneqartoq. 
Inissiani attartortittakkani ineqarnermut tapiissutit pillugit
inatsiseqarpugut, taannaavorlu innuttaasunut inigisaminnut
akiliinissaminnut matussusiisinnaanngitsunut ikiorsiinis-
samut sinaakkutarineqartartoq, matumanilu puigorneqas-
sanngilaq tapiissutit pineqartut attartortitsisumut/ineqarner-
mut immikkoortortaqarfinnut tunniunneqartarmata.
Innuttaasut pinngitsaalillugit aningaasaqarnerinik allaffis-
sornikkut aqunneqarsinnaanerat allanik periarfissaarunner-
mi aatsaat atorneqarsinnaasutut isigineqartariaqarpoq, aatsa-
allu innuttaasup akiligassaminik akileerusussuseqarnikkut
killiffianik nalilersuinermi aqqutissatut isigineqartariaqarlu-
ni.

Ilaqutariinnermut Peqqissutsimullu Ataatsimiititaliap
ilanngullugu uparuartuutigaa, Kommunip inunnik isuma-
ginninnermut suleriaasia assigiinngisitaarnerarlugu.
Kommunep tungaanit ataatsimut isigalugu tamatuma ajor-
nartorsiutaaneragaanera lisarisinnaanngilarput, tassami
qinersinerup kingorna qinigaaffik tamakkerlugu
Kommunalbestyrelsep siunnerfilimmik sulissutigaa kom-
munop kiffartuussinera Kommunip illoqarfiini nunaqarfiini-
lu tamani assigiissaartuussasoq. 
Isumaqarpugut, nunatsinni Kommunini tamatuma qulakke-
erniarnerani sallernut ilaalluta. Taamaattorli nassuerutigis-

savarput atorfinitsitsiniartarnerup tungaatigut ajornartorsiu-
teqaratta, tamannalu assut unammillernartuummat, aamma-
lu sulisussaqarniarnerup tungaatigut ajornartorsiuteqarnitta
kingunerisaanik Kommunip iluani innuttaasunit assigiinngi-
sitaartumik sullissinertut misinnarsinnaasimanissaa matu-
mani ilanngullugu.

Inunnik isumaginninnermut Ataatsimiititaliaq maanna
suliaqarpoq isumaginninnermut aqutsiviup ilusilersugaane-
rata aaqqissuussaaneratalu nutarterneqarnissaa siunertaralu-
gu, matumani qulakkeerniarneqarpoq siunissami innuttaasut
attaveqarfigineqarnerisa qaninnerulersinneqarnissaa, taa-
maalillunilu isumaginninnerup tungaatigut suliassanik assi-
giinngisitaaqisuni ingerlatsinerup sukkanerulersinneqarnis-
saa, matumani aamma ilanngullugu kultureqarnermut
sunngiffimmilu sammisassaqartitsinermut ingerlatsivik
suleqatigalugu ersarissumik pinaveersaartitsinermik suliaq-
arneq. 
Isumaginninnermut Ataatsimiititaliamit naatsorsuutigineq-
arpoq suliassaqarfiup nutaamik aaqqissuussaanera 2017-ip
aallartinnerani atuutilissasoq, tamanna sioqqullugu novem-
ber 2016-mi Kommunalbestyrelsep akuersissuteqarnissaa
aallaaviussaaq.

Taamatuttaaq qinigaaffimmi atuuttumi Kommunalbestyrel-
sep politikkikkut suleqatigiinnissamut isumaqatigiissutaata
nalilersorneqarnera Isumaginninnermut Ataatsimiititaliamit
ingerlanneqarpoq, taamaalilluni innuttaasut aammalu suli-
sunut atugassarititaasut pillugit suliniutit amerlanerusut
annertunerusullu ukiuni tulliuttuni aningaasaqarnikkut mis-
siliutini ilanngunneqarnissaat siunertarineqarluni.

Kommunimit ataavartumik ilungersuutigineqarpoq isuma-
ginninnermik sullissisut sulinerminni atugaasa pitsanngor-
sarneqarnissaat aammalu siunissami ineriartortitsinissamut
aammalu kommunimi atorfilinnut kajungernarnerusunngor-
saaneq pillugu pilersaarut akuersissutigineqarnikuulluni,
taamaalilluta qulakkeerniarusupparput suliassaqarfiup iluani
atorfiit inuttaligassat sapinngisamik annerpaamik matussu-
serneqarnissaat.

Meeqqat inuusuttullu sullinneqarnerat pillugu Kommunip
assut iluaqutigaa Ilaqutariinnermut, Naligiissitaanermut
aammalu isumaginninnermut Naalakkersuisoqarfiup suleqa-
tigineqarnera, suleqatigiinnermi sullissinermut tunngasut
patajaallisarneqarnerisa saniatigut aamma sullissisut pigin-
naasamikkut nukittorsarneqarnissaat ilanngullugu suleqati-
giissutigineqarmat.

Kommune Kujallermit qilanaarpugut Inatsisartut Ilaquta-
riinnermut Peqqissutsimullu Ataatsimiititaliap tikeraaqqin-
nissaanut, aammalu maannangaaq Ataatsimiititaliamut
erseqqissaatigissavarput ammalluinnaratta pissutsit qanoq
innerinik paasissutissat sukumiisut aammalu ataqatigiissut
tunniutissallugit sukkulluunniit piareersimagatta.

Inussiarnersumik inuulluaqqusillunga

Karla Egede Bisgaard (S)
Inunnik isumaginninnermut Ataatsimiititaliap siulittaasua

nissannut periarfissimmanga.
Ataatsimut isigalugu, Kommunimut pitsaasumik inissisima-
vugut. Naak massa suliassavut suli imaannaangikkaluartut,
pingaartumik isumaginninnermut suliassat tungaatigut, isu-
maqarluinarpunga Kommune, allaffissornerup tungaaatigut,
aammalu sutigut tamatigut pitsaasumik nalimmassartoq.
Kommunip allaffissornikkut suliassaanut sulisunik sulia-
minnut ilinniarluarsimasunik pissarsiniarnerput maanna
kinguneqarlualeriartorpoq. Inunnik isumaginninnerup iluani
sulisutta Isumaginninnermullu Ataatsimiititaliap akornanni,
taamatuttaaq Namminersorlutik Oqartussat aallartitaannik
aammalu Aarhus Kommunemi sulisunik attartukkatsinnik
suleqatiginninneq ingerlalluarpoq.  Isumaqarluinnarpunga
pissutsit taamaannerat Kommunalbestyrelsep qaqugukkul-
luunniit issiasup qinikkatut kissaataanik naammassinninni-
arnermut tunngavissiilluartoq, aammalu tamanna isumallu-
arlungalu tanngassimaarutigaara taamaalilluta – aamma tas-
suunatigut ineriartorneq pitsaasup tungaatigut saatikkuarto-
ratsigu.

Taamaattumik IA´p nalunaarutigisaanut assut paatsuunga-
vunga. Tassami IA´p, immaqa qinikkatut politikkikkut
anguniagassaaleqinermik aallaavilimmik, allaffissornikkut
suliaqartunut allaffissornikkullu aaqqissuussaanitsinnut
saassissiuarnera ingerlaannassappat, aarleqqutigaara pissut-
sit kissaatiginanngeqisut killiffigeqqissagigut, taamaalilluta-
lu aalaakkaasumik ingerlatsisoqarnissaanik sulissutiginnin-
nerput maangaannaqqissasoq taamatullu sulisunik suliamin-
nut ilinniarluarsimasunik pissarsiniaraluarnitsinni
Kommunerput qaangiinnarneqartaleqqissasoq, tamannalu
eqqaasitsissutigalugu, IA kaammattussavara maanamit
annertunerusumik, Kommunip innuttaanut Kommunillu pit-
saasup tungaanut ineriartorninniarneranut sinaakkutassat
pitsaasut toqqissisimanartullu pilersinniarneqarnerannut
peqataaqqullugu.

Taamatuttaaq tupigutsaqqallunga, IA eqqaasittariaqarpara,
IA-p 29. januar 2016-mi apeqquteqaateqarnera aallaaviga-
lugu 1. februar 2016-mi isumaginninnermut pisortaasima-
soq pillugu nassuiaammik nassiussinikuugatta, nassuiaallu
taanna IA-mit qujassutigineqarnikuummat. 

Matumanissaaq aningaasatigut ingerlatsinermut tunngatillu-
gu annertuumik sukumiisumillu qaammaasaqarneq piuma-
saqaataanngilaq paasissallugu, Kommunip aningaasatigut
piginnaasai ukiuni kingullerni allannguuteqarnikuummata–
qujanartumik pitsaasup tungaanut, tamatumalu malitsigisaa-
nik periarfissat annertusitinneqarnikuummata. Tamanna
aamma tanngassimaarutigisariaqarparput – angusaammam-
mi ataatsimoorluni suleqatigiinnikkut, taamatullu angusaq-
arneq soorunami allaffissornikkut piareersaalluni sulisoqar-
luarnerata kingunerivaa. 

Taamaammat aningaasaqarnermut tunngatillugu aammalu
inunnik isumaginninnermut tunngatillugu pitsaasup tungaa-
nut nalimmassaanermik suliaqarnerput ingerlarsorpoq,
nukiit nammineq pigisagut, taamatuttaaq avataaniit ikior-
neqarnerput, pingaartumik Isumaginninnermut
Naalakkersuisoqarfimmiit, minnerunngitsumillu isumagin-
ninnermut pisortamik nutaamik pikkorissumik atorfinitsitsi-
soqarsimaneranik aallaaveqarpoq.

Taamaammat qularutigineqassanngilluinnarpoq, kommunal-
direktørip sulinera tatigilluinnarakku. Frank Hedegaard
Jørgensen pikkorissuuvoq atorfilittullu misilittagartuujullu-
ni, tamannalu Kommunitsinni annertuumik iluaqutigaarput.

Kiisalu assut tupigusuutigaara, IA-p naammagittaalliutigi-
sinnaammagu, misilittagartuumik aammalu pikkorissumik –
minnerunngitsumillu kalaallisut oqaluttumik ujarassiuumik
atorfinitsitsisimagatta, aatsitassarsiorneq pillugu siunnersor-
tissatsinnik. Atorfinitsitsineq soorunami atorfinitsitsisarner-
mi periaatsit atorlugit qinnuteqaateqartullu nalilersoreerlu-
git pivoq, tamannalu alloriarneq pivoq aatsitassarsiornerup
tungaatigut Kommunip periarfissaasa annertuut aallunneq-
arluarnerunissaat siunertaralugu.

Taamaammat IA-mut kaammattuutigissavara: Inuttaa pin-
nagu arsaq malersorniarsiuk – peqataaniaritsilu
Kommunitta pitsaasup tungaanut ineriartorneranut. 
Inussiarnersumik inuulluaqqusillunga,

Jørgen Wæver Johansen
Borgmesteri  

Alluitsup Paani pisortatigoortumik eqqaavilerisussarsiorneq 
Alluitsup Paani pisortatigoortumik eqqaavilerisussarsiorneq. 
Atortussat Qaqortumi Teknikkeqarfimmut aaneqarsinnaapput imaluunniit digitalikkut nassiuteqquneqarsinna-
apput uunga saaaffiginninnikkut e-mail: ranh@kujalleq.gl 
Suliariumannittussarsiuineq Teknikkeqarfimmi Qaqortumi septembarip ulluisa 21-t 2016 nal. 14.00 pissaaq. 

Offentligt udbud af Renovation i Alluitsup Paa
Offentligt udbud af renovation i Alluitsup Paa.
Udbudsmaterialet kan hentes på Teknisk Forvaltning i Qaqortoq, eller tilsendes digitalt ved henvendelse på
e-mail: ranh@kujalleq.gl 
Licitationen vil blive afholdt på Forvaltning for Teknik & Miljø i Qaqortoq den 21. september 2016 kl. 14.00.

Biilit normoqanngitsut inissinneqarsimasut
Ilisimaviuk biilinik normoqanngitsunik maanngaannaq 

inissiisoqarsinnaanngitsoq?

Biilitit normoqanngippata maanngaannaq inississinnaanngilatit.

Biilitit akuerisaanngitsut akuerisanngortissinnaavatit normulertillugit, imaluunniit nunaminertamik 
qinnuteqaallugit. Taammaattorli ilisimassavat kommuuni biilinut normoqanngitsunut inissiinissamut 

qaammatini pingasuni taammaallaat tunisisinnaammat. Tamassumalu kingorna biilit 
akuerisanngortinneqarsimassapput peerneqarlutilluunniit.

Kommuunip nittartagaa atorlugu nunaminertamik qinnuteqarsinnaavutit:

www.kujalleq.gl

Apeqqutissaqaruit tikilluaqquneqarputit attavigissallugu:

                       Kommune Kujalleq
                   Forvaltning for Teknik og Miljø, Qaqortoq
                   Tlf.: (+299) 70 41 00
                   e-mail: teknik@kujalleq.gl

Parkerede biler uden nummerplader

Vidste du, at det er ulovligt at parkere biler på offentlige arealer, hvis de 

ikke har nummerplader?

Hvis ikke din bil har nummerplader på, må den ikke holde parkeret. 

Du skal sørge for at få lovliggjort din ulovligt parkerede bil, enten ved at give den nummerplade, 
eller ved at søge om arealtildeling. Du skal dog være opmærksom på, at kommunen kun udsteder 

arealtildeling til biler uden nummerplade i 3 måneder. Herefter skal bilen være lovliggjort eller 
fjernet.

 Du kan søge om arealtildeling via kommunens hjemmeside: 

www.kujalleq.gl 

Har du spørgsmål, er du velkommen til at kontakte:

                       Kommune Kujalleq
                   Forvaltning for Teknik og Miljø, Qaqortoq
                   Tlf.: (+299) 70 41 00
                   e-mail: teknik@kujalleq.gl

